
Patinpalavaaz

Heza naak a masitugas a ispasepuk nastama ki duma tu bunun, al
langat al ni-i tu takitanggedip ta tu bunun a siza sepuk, ni-i saak magansiap
tu atikis ang saak, mintalmenduu in saak a, issiza in saak nai tun i binano-az,
hezin naak a uvaz-az tu tatau, tatini ka binano-az a, dadusa ka bananaz, siza-
un in bunun a binano-az.

Heza tu sanavan, saduu amin saam i sangaganingu-an, madengaz in
naak a tamatina, mazima ka tama kun tataqu pali-u-uni gabasan tu
miminopa nenka, minihdi mas lopa ang mapasiza ki tina tun, uka sui, lusga
kopagani-an mama-un i hutan, ma-aq is na asa ma-un i madugq a, na asa ang
tu mabazu, tala go ni-i tu sia tina naak a mabazu tilas, uu ka natudiip magtu
ukonan i madug, sia naak kastanun mazima ma-un i dugtas, tal-asaz in
taltas-a ka konun, na minkaku-ag i maganglas qo ki.

Minheza tudiip a masusuazlukis haan ludundengaz siin mavavalval tu
iIskuzakuza, malavi saak mun-ita kasui, telpitu saak dikut ita masusuaz nait
mavavalval ta ka, sevan saak i sui, mudaan ita mulumagq ti, tuza tu hezin tu
tikis a sui, iskodun zami mabaliv i tilaspaaz ma-un, isbaliv a duma sui ki

gemgemangsut haan lumag, minopa ta naam gabas a sin-iqumis.

Tisga ka tama tupa tu: Na taqu-ak asu tu, na niqu hineza su-u ka
bananaz tu masinoba, tis-uni tu maganglasdengaz tudiip tu tos-uvaz-azun
nepa ka, ispasepuk zaku ki inaak pantes-anun haan tanggedip ta, tupa-un a
ngaan tu Qesul, solopa ko saak masalpu ang istaa, ma-aq is san heza in tu
tikis a sui ka, sohanang ta kilim istaa.

Katinitini saak miliskin tu al maku-aqg dau al ilumaqg ti naak a masinoba
ka. Paag pu-un ma-aq tu uka in naak a tamatina ka, tupa-uk naak a binano-
az tu na munhaan ata tangqedip ta kilim i inaak tu masinoba Qesul, tuza tu
mun-ita saam kilim a, sepsepukun i diganin i mahepi saam kedu-anan;
magansiap in tu sia ka Qesul a, patalikaput saam, madengaz in pu-un tu tuza
tu unin ang i magtu ang mapasaduu. Na patinpalavaaz in saam i na musuqis
In saam a, tangis saam amin, patalikaput saam, mopa dagvisan gana ka, ni-i
tu nepun tu na laku-aq muqgna pasaduu, tupa-uk tu palsisihalav a lutbu, na
pasagna ang ata tutupa.

Ma-aq a takidaqvisan tu kattutuszang is minsuma tantungu ka tutuza tu
kaganimulmulun is miliskin, mapakasalpu pu-un tu, maldagvis a dangi-an a,

ni-i tu langat pulalambu, mopa ta ata ka Bununtuza.

